
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
___  __________ 2017 թվականի  N ________ Ն
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՆՈՅԵՄԲԵՐԻ 8-Ի N 1419-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ  

Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2012 թվականի նոյեմբերի 8-ի «Հսկիչ-դրամարկղային մեքենաների ներդրման գրասենյակ» պետական ոչ առևտրային կազմակերպություն ստեղծելու մասին» N1419-Ն որոշման մեջ կատարել հետևյալ փոփոխությունները և լրացումը՝
1) որոշման 4-րդ կետի 1-ին ենթակետի «բ» պարբերությունը «սպասարկումը» բառը փոխարինել «սպասարկման կազմակերպումը` սույն որոշման հավելվածով սահմանված ընթացակարգով» բառերով,

2) որոշման 4-րդ կետի 3-րդ ենթակետն ուժը կորցրած ճանաչել,

3) որոշումը 4-րդ կետից հետո լրացնել հետևյալ բովանդակությամբ 4.1-րդ կետով`

«4.1. Հայաստանի Հանրապետությունում հսկիչ-դրամարկղային մեքենաների տեխնիկական սպասարկման կազմակերպումն իրականացվում է ընթացակարգին համապատասխան` համաձայն հավելվածի:»,

4) որոշման 5-րդ կետում «սպասարկում» բառը փոխարինել «սպասարկման կազմակերպում» բառերով,
5) որոշումը լրացնել հավելվածով՝ համաձայն հավելվածի
2. Սույն որոշումն ուժի մեջ է մտնում պաշտոնական հրապարակման օրվան հաջորդող օրվանից: 
Հավելված
Հայաստանի Հանրապետության կառավարության
2017 թվականի ______________-ի
 N ____________-Ն որոշման
«Հավելված
Հայաստանի Հանրապետության կառավարության
2012 թվականի նոյեմբերի 8-ի
N1419-Ն որոշման
ԸՆԹԱՑԱԿԱՐԳ
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՀՍԿԻՉ-ԴՐԱՄԱՐԿՂԱՅԻՆ ՄԵՔԵՆԱՆԵՐԻ ՏԵԽՆԻԿԱԿԱՆ ՍՊԱՍԱՐԿՄԱՆ ԿԱԶՄԱԿԵՐՊՄԱՆ
I. Ընդհանուր դրույթներ


1. Սույն ընթացակարգով կարգավորվում են Հայաստանի Հանրապետությունում հսկիչ-դրամարկղային մեքենաների տեխնիկական սպասարկման կազմակերպման հետ կապված հարաբերությունները:

2. «Հսկիչ-դրամարկղային մեքենաների ներդրման գրասենյակ» պետական ոչ առևտրային կազմակերպությունը (այսուհետ՝ գրասենյակ) Հայաստանի Հանրապետությունում հսկիչ-դրամարկղային մեքենաների տեխնիկական սպասարկման կազմակերպումն իրականացնում է գրասենյակի հետ պայմանագիր կնքած իրավաբանական անձանց և անհատ ձեռնարկատերերի միջոցով: Սույն կետում նշված պայմանագրի ձևը հաստատում է «Հսկիչ-դրամարկղային մեքենաների ներդրման գրասենյակ» պետական ոչ առևտրային կազմակերպության կոլեգիալ կառավարման մարմինը` խորհուրդը (այսուհետ` խորհուրդ): 


Հայաստանի Հանրապետությունում հսկիչ-դրամարկղային մեքենաների տեխնիկական սպասարկում իրականացնելու համար գրասենյակի հետ պայմանագիր կնքած իրավաբանական անձանց և անհատ ձեռնարկատերերի աշխատողները պետք է համապատասխանեն խորհրդի կողմից սահմանված որակավորման միևնույն չափանիշներին:


Սույն կետում նշված պայմանագրում ամրագրվում է, որ հսկիչ-դրամարկղային մեքենաների տեխնիկական սպասարկում իրականացնող յուրաքանչյուր աշխատակցի համար սպասարկվող հսկիչ-դրամարկղային մեքենաների առավելագույն քանակը սահմանվում է 500 միավոր հսկիչ-դրամարկղային մեքենա:

Հսկիչ-դրամարկղային մեքենաների տեխնիկական սպասարկման կազմակերպման համար գրասենյակը, պայմանագրով նախատեսված լինելու դեպքում, իրավաբանական անձանցից և անհատ ձեռնարկատերերից յուրաքանչյուր ամիս կարող է գանձել միջնորդավճար՝ խորհրդի կողմից հաստատած չափով: Ընդ որում, պայմանագրով միջնորդավճար նախատեսված լինելու դեպքում միջնորդավճարը գանձվում է հսկիչ-դրամարկղային մեքենաների տեխնիկական սպասարկում իրականացնող բոլոր իրավաբանական անձանցից և անհատ ձեռնարկատերերից՝ միևնույն չափով: 
II. Գրանցամատյանի  գրանցումը


3. Գրասենյակը հսկիչ-դրամարկղային մեքենաների տեխնիկական սպասարկման կազմակերպման համար վարում է իրավաբանական անձանց և անհատ ձեռնարկատերերի գրանցամատյան (այսուհետ` գրանցամատյան):


4. Սույն ընթացակարգի 3-րդ կետում նշված գրանցամատյանում գրանցվելու համար իրավաբանական անձինք և անհատ ձեռնարկատերերը գրասենյակ են ներկայացնում դիմում, որտեղ պարտադիր լրացվում են հարկ վճարողի անվանումը (անհատ ձեռնարկատիրոջ անուն, ազգանունը), ՀՎՀՀ-ն, հարկ վճարողի գտնվելու վայրը, հարկ վճարողի հաշվառման վայրի հարկային տեսչության անվանումը:


5. Գրասենյակը իրավաբանական անձանցից և անհատ ձեռնարկատերերից ստացված դիմումների հիման վրա վերջիններիս հետ պայմանագիրը կնքում է դիմումները ստանալու օրվան հաջորդող 5 աշխատանքային օրվա ընթացքում: 

6. Դիմումը թերի ներկայացվելու դեպքում այն վերադարձվում է իրավաբանական անձին կամ անհատ ձեռնարկատիրոջը` թերությունները վերացնելու համար: 
III. Գրանցամատյանի վարումը


7. Գրանցամատյանում գրանցվում են իրավաբանական անձանց և անհատ ձեռնարկատերերի դիմումում նշված պարտադիր տվյալները:

8. Հսկիչ-դրամարկղային մեքենաների տեխնիկական սպասարկում կարող են իրականացնել գրանցամատյանում գրանցված իրավաբանական անձինք և անհատ ձեռնարկատերերը` տեխնիկական սպասարկում իրականացնող աշխատողների միջոցով:

   
 9. Գրանցամատյանում գրանցված իրավաբանական անձանց և անհատ ձեռնարկատերերի վերաբերյալ գրասենյակի տրամադրած տվյալները տեղադրվում են հարկային մարմնի պաշտոնական ինտերնետային կայքում:

  
 10. Գրանցամատյանում գրանցված իրավաբանական անձինք և անհատ ձեռնարկատերերը մինչև յուրաքանչյուր ամսվա 15-ը գրասենյակին տրամադրում են նախորդ ամսվա ընթացքում հարկ վճարողների հետ կնքված և լուծված պայմանագրերի վերաբերյալ տեղեկատվություն` խորհրդի կողմից հաստատված ձևաչափով:

IV. Իրավաբանական անձանց և անհատ ձեռնարկատերերին

գրանցամատյանից հանելը

   
11. Գրանցամատյանում գրանցված իրավաբանական անձը կամ անհատ ձեռնարկատերը խորհրդի որոշմամբ հանվում է գրանցամատյանից, եթե`

1) խախտվել են գրասենյակի հետ կնքած պայմանագրով ստանձնած պարտավորությունները,


2) իրավաբանական անձի կամ անհատ ձեռնարկատիրոջ կողմից ներկայացվել է գրանցումից հանելու մասին դիմում:
V. Հսկիչ-դրամարկղային մեքենաների տեխնիկական սպասարկման գների առավելագույն չափերը
   
12. Հսկիչ-դրամարկղային մեքենաների տեխնիկական սպասարկման գների առավելագույն չափերը չեն կարող գերազանցել Հայաստանի Հանրապետության կառավարության 2012 թվականի նոյեմբերի 8-ի N1419-Ն որոշման 5.1-րդ կետով հաստատված գների համապատասխան չափերը:»: 
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՆՈՅԵՄԲԵՐԻ 8-Ի N 1419-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Անհրաժեշտությունը 
«Հայաստանի Հանրապետության կառավարության 2012 թվականի նոյեմբերի 8-ի N1419-Ն որոշման մեջ լրացումներ կատարելու մասին» ՀՀ կառավարության որոշման նախագծի ընդունումը պայմանավորված է ՀՀ կառավարության 2016 թվականի հունիսի 2-ի  N579-Ն որոշմամբ կատարված փոփոխություններին համապատասխան «Հսկիչ-դրամարկղային մեքենաների ներդրման գրասենյակ» պետական ոչ առևտրային կազմակերպությանը Հայաստանի Հանրապետությունում հսկիչ-դրամարկղային մեքենաների տեխնիկական սպասարկման, ինչպես նաև սպասարկման կազմակերպման գործառույթ վերապահելու հանգամանքով:
2. Ընթացիկ իրավիճակը և առկա խնդիրները
Հայաստանի Հանրապետության կառավարության 2012 թվականի նոյեմբերի 8-ի «Հսկիչ-դրամարկղային մեքենաների ներդրման գրասենյակ» պետական ոչ առևտրային կազմակերպություն ստեղծելու մասին» N1419-Ն որոշմամբ 2016 թվականի սեպտեմբերի 1-ից Հայաստանի Հանրապետությունում հսկիչ-դրամարկղային մեքենաների տեխնիկական սպասարկման, ինչպես նաև սպասարկման կազմակերպման գործառույթը վերապահվել է «Հսկիչ-դրամարկղային մեքենաների ներդրման գրասենյակ» պետական ոչ առևտրային կազմակերպությանը և միաժամանակ սահմանվել է հսկիչ-դրամարկղային մեքենաների տեխնիկական սպասարկման գնացուցակ: 
Հսկիչ-դրամարկղային մեքենաների սպասարկման կազմակերպման գործընթացը կարգավորող համապատասխան ընթացակարգ հաստատված չէ, և առկա են հսկիչ-դրամարկղային մեքենաների սպասարկման կազմակերպմանը վերաբերվող չկարգավորված դրույթներ:
3. Առաջարկվող լուծումը 

      Առաջարկվում է Հայաստանի Հանրապետության կառավարության 2012 թվականի նոյեմբերի 8-ի N1419-Ն որոշման մեջ կատարել համապատասխան լրացումներ և հաստատել Հայաստանի Հանրապետությունում հսկիչ-դրամարկղային մեքենաների տեխնիկական սպասարկման կազմակերպման ընթացակարգը: Մասնավորապես, նախագծով նախատեսվում է, որ հսկիչ-դրամարկղային մեքենաների տեխնիկական սպասարկման կազմակերպումն իրականացնել «Հսկիչ-դրամարկղային մեքենաների ներդրման գրասենյակ» պետական ոչ առևտրային կազմակերպության (այսուհետ՝ գրասենյակ) հետ պայմանագիր կնքած իրավաբանական անձանց և անհատ ձեռնարկատերերի միջոցով: 

Նախագծով սահմանվում է հսկիչ-դրամարկղային մեքենաների տեխնիկական սպասարկման համար իրավաբանական անձանց և անհատ ձեռնարկատերերի գրանցամատյանում գրանցման, գրանցումից հանման, ինչպես նաև այդ գրանցամատյանի վարման կարգը:

      Նախագծով ամրագրվում է նաև, որ հսկիչ-դրամարկղային մեքենաների տեխնիկական սպասարկման գների առավելագույն չափերը չեն կարող գերազանցել Հայաստանի Հանրապետության կառավարության 2012 թվականի նոյեմբերի 8-ի N1419-Ն որոշման 5.1-րդ կետով հաստատված գների համապատասխան չափերին:
4. Ակնկալվող արդյունքը
Նախագծի ընդունմամբ Հայաստանի Հանրապետության կառավարության 2012 թվականի նոյեմբերի 8-ի N1419-Ն որոշմամբ կհաստատվի Հայաստանի Հանրապետությունում հսկիչ-դրամարկղային մեքենաների տեխնիկական սպասարկման կազմակերպման ընթացակարգը:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՆՈՅԵՄԲԵՐԻ 8-Ի N 1419-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐԻ ՎՐԱ ԱԶԴԵՑՈՒԹՅԱՆ ՄԱՍԻՆ
«Հայաստանի Հանրապետության կառավարության 2012 թվականի նոյեմբերի 8-ի N1419-Ն որոշման մեջ լրացումներ կատարելու» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի ավելացման և նվազեցման անհրաժեշտություն չի առաջանում:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՆՈՅԵՄԲԵՐԻ 8-Ի N 1419-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության 2012 թվականի նոյեմբերի 8-ի N1419-Ն որոշման մեջ լրացումներ կատարելու» Հայաստանի Հանրապետության կառավարության որոշման նախագծի ընդունմամբ պայմանավորված այլ իրավական ակտերում փոփոխության անհրաժեշտություն չի առաջանում:

ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՆՈՅԵՄԲԵՐԻ 8-Ի N1419-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԼՐԱՄՇԱԿՎԱԾ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	Առաջարկության հեղինակը, գրության օրը, ամիսը, տարին, գրության համարը
	Առաջարկության բովանդակությունը
	Եզրակացություն

	Հայաստանի Հանրապետության արդարադատության նախարարության

22.12.2016թ.

	«Հայաստանի Հանրապետության կառավարության 2012 թվականի նոյեմբերի 8-ի N 1419-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման լրամշակված նախագծի 1-ին կետի 3-րդ ենթակետով հաստատվող Կարգի 3-րդ կետի 2-րդ ենթակետի համաձայն` հսկիչ-դրամարկղային մեքենաների տեխնիկական սպասարկման համար իրավաբանական անձանց և անհատ ձեռնարկատերերին ներկայացվող որակավորման չափանիշ է Հայաստանի Հանրապետության տարածքում առնվազն հինգ տարածքային ստորաբաժանում ունենալը: Այս առնչությամբ գտնում ենք, որ վերոնշյալ չափանիշը չի կարող կիրառելի լինել անհատ ձեռնարկատերերի նկատմամբ, քանի որ ՀՀ քաղաքացիական օրենսգրքի համաձայն` ստորաբաժանում կարող են ունենալ բացառապես իրավաբանական անձինք, ուստի Նախագծում անհրաժեշտ է հստակեցնել, որ հիշյալ չափանիշը վերաբերում է իրավաբանական անձանց:
	Ընդունվել է, կատարվել են համապատասխան փոփոխություններ:

	
	Կարգի 6-րդ կետի համաձայն` փաստաթղթերը թերի ներկայացնելու կամ փաստաթղթերում տվյալների անհամապատասխանության դեպքում դրանք վերադարձվում են իրավաբանական անձին կամ անհատ ձեռնարկատիրոջը` թերությունները վերացնելու և սահմանված կարգով ներկայացնելու համար: Հարկ է նշել, որ Հայաստանի Հանրապետությունում հսկիչ-դրամարկղային մեքենաների տեխնիկական սպասարկման կազմակերպման նպատակով իրավաբանական անձանց և անհատ ձեռնարկատերերի` ռեեստրում գրանցվելու ընթացակարգը հիշյալ Կարգից բացի որևէ այլ իրավական ակտով չի սահմանվում, ուստի գտնում ենք, որ վերջինս պետք է դրույթներ պարունակի փաստաթղթերի թերություններն ու տվյալների անհամապատասխանությունը վերացնելու և փաստաթղթերը կրկին ներկայացնելու ընթացակարգի, մասնավորապես` ներկայացման ժամկետների վերաբերյալ:
	Ընդունվել է, կարգի 6-րդ կետով նախատեսվել է, որ թերությունները վերացնելուց հետո փաստաթղթերը կարող են ներկայացվել նույն կարգի 5-րդ կետով սահմանված կարգով: Ինչ վերաբերում է լրացուցիչ ժամկետներին, ապա դրանք չեն սահմանվել փաստաթղթերի թերություններն ու տվյալների անհամապատասխանությունը վերացնելու և փաստաթղթերը կրկին ներկայացնելու համար խոչընդոտ չստեղծելու նպատակով:

	
	Նախագծի 1-ին կետի 1-ին և 2-րդ ենթակետերում «բառերից» բառն անհրաժեշտ է փոխարինել «բառից» բառով` նկատի ունենալով «Իրավական ակտերի մասին» ՀՀ օրենքի 36-րդ հոդվածի դրույթները:
	Ընդունվել է, որոշման նախագծում կատարվել է համապատասխան փոփոխություն:

	
	Նախագիծն անհրաժեշտ է համաձայնեցնել շահագրգիռ պետական կառավարման մարմինների հետ:
	ՀՀ կառավարության որոշման նախագիծը մինչև ՀՀ վարչապետի 15.12.2016թ. N02/23.15/21049-16 հանձնարարականն արդեն իսկ համաձայնեցված է շահագրգիռ պետական կառավարման մարմինների հետ:

	Հայաստանի Հանրապետության արդարադատության նախարարության

15.02.2017թ.

N01/14/2138-17
	1/ Նախագծով հավելվածով հաստատված կարգի 3-րդ կետի 2-րդ ենթակետում «տարածքային ստորաբաժանումներ» ձևակերպումը չի կարող վերաբերել անհատ ձեռնարկատերերին՝ հաշվի առնելով այն հանգամանքը, որ «Անհատ ձեռնարկատիրոջ մասին» ՀՀ օրենքի 6-րդ հոդվածի համաձայն անհատ ձեռնարկատերը կարող է ունենալ ոչ թե տարածքային ստորաբաժանումներ, այլ առևտրային ներկայացուցչություններ:
	Ընդունվել է, որոշման նախագծում կատարվել է համապատասխան փոփոխություն:

	
	2/ Նախագծի 2-րդ կետի համաձայն որոշումն ուժի մեջ է մտնում 2017 թվականի հունվարի 1-ից, որպիսի դրույթը հակասում է «Իրավական ակտերի մասին» ՀՀ օրենքի 46-րդ և 52-րդ հոդվածների պահանջներին:
	Ընդունվել է, որոշման նախագծում կատարվել է համապատասխան փոփոխություն:

	ՀՀ տնտեսական զարգացման և ներդրումների նախարարություն

26.12.2016թ

N
05/10.1/11231-16

	Համաձայն Նախագծով առաջարկվող ՀՀ-ում «Հսկիչ-դրամարկղային մեքենաների տեխնիկական սպասարկման կազմակերպման» կարգի (այսուհետ՝ Կարգ) 3-րդ կետի՝ հսկիչ-դրամարկղային մեքենաների տեխնիկական սպասարկման համար իրավաբանական անձանց և անհատ ձեռնարկատերերին ներկայացվող որակավորման չափանիշներն են`

ա) hամակարգի ապահովում, որը թույլ կտա առցանց վերահսկել հսկիչ-դրամարկղային մեքենաների տեղեկատվական հոսքերը և կտրամադրի վիճակագրական և վերլուծական հաշվետվություններ,

բ) Հայաստանի Հանրապետության տարածքում պետք է ունենա առնվազն հինգ տարածքային ստորաբաժանումներ, որոնք ապահովված կլինեն հեռախոսակապով և համացանցով:

Վերոգրյալի շրջանակներում հարկ է նշել, որ հստակեցված չէ, թե ինչ սկզբունքից ելնելով է առաջարկվում ՀԴՄ-ների տեխնիկական սպասարկման համար տնտեսավարողներին ներկայացվող առնվազն հինգ տարածքային ստորաբաժանումներ ունենալու պահանջը: Կարծում ենք, նշված պահանջը լրացուցիչ հիմնավորման կարիք ունի: 
	ՀԴՄ-ների տեխնիկական սպասարկում իրականացնող կազմակերպությունների համար առնվազն հինգ տարածքային ստորաբաժանումներ ունենալու պահանջի սահմանումը հիմնավորվում է նրանց կողմից մատուցվող ծառայությունները տարածքային առումով տնտեսավարող սուբյեկտներին առավել մատչելի դարձնելու նպատակադրմամբ: 

Միաժամանակ, հաշվի առնելով ՀՀ արդարադատության նախարարության առաջարկությունը՝ անհատ ձեռնարկատերերի համար տարածքային ստորաբաժանումներ ունենալու պահանջը հանվել է:



	
	Կարգի 2-րդ կետի համաձայն՝ «Հսկիչ-դրամարկղային մեքենաների ներդրման գրասենյակ» ՊՈԱԿ-ը (այսուհետ՝ Գրասենյակ) Հայաստանի Հանրապետությունում հսկիչ-դրամարկղային մեքենաների տեխնիկական սպասարկումը և սպասարկման կազմակերպումն իրականացնում է` Գրասենյակի աշխատակիցների կամ Գրասենյակի հետ օրենսդրությամբ սահմանված կարգով պայմանագիր կնքած և Կարգով սահմանված որակավորման չափանիշներին համապատասխանող իրավաբանական անձանց և անհատ ձեռնարկատերերի միջոցով (այսուհետ` սպասարկող կազմակերպություններ): Միևնույն ժամանակ Կարգի 13-րդ կետով սահմանվում է, որ Հսկիչ-դրամարկղային մեքենաների տեխնիկական սպասարկում իրականացնելու համար Գրասենյակը Ռեեստրում գրանցված իրավաբանական անձանց և անհատ ձեռնարկատերերի հետ օրենսդրությամբ սահմանված կարգով կնքում է պայմանագիր` սպասարկող  յուրաքանչյուր աշխատակցի հաշվարկով նախատեսելով առավելագույնը 500 միավոր հսկիչ-դրամարկղային մեքենա: Այս առումով հարկ է նշել, որ Կարգում հստակեցված չէ, թե սպասարկող կազմակերպություններն ինչպես են իրականացնելու ՀԴՄ-ների սպասարկումը, մասնավորապես` տնտեսավարողները անմիջապես սպասարկող կազմակերպություններին են պատվիրում սպասարկումը, թե Գրասենյակն ինքն է իրականացնում բաշխում: Եթե նախատեսվում է կիրառել 2-րդ տարբերակը, ապա այդ մոտեցումը կարող է պարունակել կոռուպցիոն գործոն և կամայական կիրառման հիմք հանդիսանալ, ինչը նպատակահարմար չենք համարում: Այս համատեքստում առաջարկում ենք նաև քննարկել Գրասենյակի կողմից ուղղակիորեն սպասարկվող ՀԴՄ-ների սպասարկումը իրականացնող կազմակերպություններին պատվիրակելու մեխանիզմը: Մասնավորապես, երբ սպասարկող կազմակերպությունը ցանկություն կհայտնի իրականացնել նաև Գրասենյակի կողմից սպասարկվող ՀԴՄ-ի սպասարկում, ապա Գրասենյակը պետք է զիջի այդ իրավունքը: Նշված մոտեցումը կարելի է կիրառել հետևյալ ընթացակարգով.
1. Գրասենյակը հրապարակում է բոլոր իր կողմից սպասարկվող ՀԴՄ-ների սպասարկման արժեքները,

2. Սպասարկող կազմակերպությունները, եթե ցանկություն ունեն սպասարկելու վերը նշված ՀԴՄ-ները, ապա հայտ են ներկայացնում դրա վերաբերյալ` նշելով այն ավելի ցածր արժեքը, որով պատրաստ են իրականացնելու սպասարկումը,

3. Գրասենյակը ամսվա կտրվածքով ամփոփում է ներկայացված հայտերը և արդյունքում իր իրավունքը զիջում է ամենացածր գին առաջարկած սպասարկող կազմակերպությանը` հրապարակելով այդ տեղեկատվությունը, ներառյալ առաջարկված գինը:

Միաժամանակ, Կարգով չի սահմանվում թե «սպասարկող յուրաքանչյուր աշխատակցի հաշվարկով նախատեսված առավելագույնը 500 միավոր հսկիչ-դրամարկղային մեքենա» սկզբունքը ինչպես է գործելու: Օրինակ, սպասարկող կազմակերպությունը սպասարկում է 1499 ՀԴՄ, ունի 3 աշխատակից և կնքել է պայմանագիր Գրասենյակի հետ: Արդյոք սպասարկող կազմակերպության համար նախապայման է, ևս մեկ աշխատակից ունենալը, եթե վերջինս ցանկանում է սպասարկել ևս 3 ՀԴՄ: Այս պարագայում սպասարկող կազմակերպությունը կնքելու է պայմանագիր աշխատակցի հետ, իրականացնելու է վճարումներ, սակայն չկա երաշխիք, որ Գրասենյակը կպատվիրի ևս 3 ՀԴՄ-ի սպասարկում: Մյուս տարբերակն այն է, որ Գրասենյակը պատվիրի ևս 3 ՀԴՄ-ի սպասարկում և սպասարկող կազմակերպությունը համաձայն լինի դրանք սպասարկելու և այդ պարագայում միայն սպասարկող կազմակերպությունն ընդունի ևս մեկ աշխատակից:
	Նախագծով նախատեսված է, որ հսկիչ-դրամարկղային մեքենաների տեխնիկական սպասարկումն իրականացվում է գրասենյակի աշխատակիցների կամ գրասենյակի հետ օրենսդրությամբ սահմանված կարգով պայմանագիր կնքած և կարգով սահմանված որակավորման չափանիշներին համապատասխանող իրավաբանական կամ անհատ ձեռնարկատերերի միջոցով:  Այս առումով, հարկ է նկատի ունենալ, որ տնտեսավարող սուբյեկտը հսկիչ-դրամարկղային մեքենաների տեխնիկական սպասարկման համար ազատ է ընտրության հարցում (այսինքն, հսկիչ-դրամարկղային մեքենաների տեխնիկական սպասարկման համար կարող է դիմել գրասենյակին կամ ուղղակիորեն՝ ռեեստրում գրանցված որևէ իրավաբանական անձի կամ անհատ ձեռնարկատիրոջ):

Միաժամանակ, նախագծով ռեեստրում գրանցված սուբյեկտների կողմից հսկիչ-դրամարկղային մեքենաների տեխնիկական սպասարկման համար առավելագույն վճարներ են սահմանվել ՀՀ կառավարության 08.11.2012թ. N1419-Ն որոշման 5.1-րդ կետով հաստատված վճարների չափերը, ինչը նշանակում է, որ նշված սուբյեկտները ընդլայնելու համար իրենց հաճախորդների շրջանակը, կարող են իջեցնել իրենց կողմից մատուցվող ծառայությունների գները՝ Գրասենյակի նկատմամբ ստանալով մրցակցային առավելություններ:

Ինչ վերաբերում է սպասարկող յուրաքանչյուր աշխատակցի հաշվարկով առավելագույնը 500 հսկիչ-դրամարկղային մեքենա նախատեսելուն, ապա հայտնում ենք, որ այս կարգավորումը նպատակ ունի ձևավորել հսկիչ-դրամարկղային մեքենաները պատշաճ որակով և հնարավոր կարճ ժամկետներում սպասարկելու պայմաններ (Տեսականորեն ընդունելի է, որ մեկ աշխատակիցը կարող է սպասարկել ավելի շատ հսկիչ-դրամարկղային մեքենաներ, սակայն մեր գնահատմամբ այդ դեպքում հնարավոր չի լինի ապահովել սպասարկման պատշաճ որակ և կարճ ժամկետներ):

Ինչ վերաբերում է բերված օրինակին, ապա հարկ է նկատի ունենալ (վերը նշվել է), որ Գրասենյակը սպասարկող կազմակերպությանը չի պատվիրում ՀԴՄ-ի սպասարկում, այլ տնտեսավարող սուբյեկտներն իրենք են ընտրում սպասարկող կազմակերպություններին: Հետևաբար, բերված օրինակում եթե սպասարկող կազմակերպությունը մտադիր է ընդլայնել իր հաճախորդների շրջանակը, պետք է ներգրավի ևս մեկ աշխատակից:

	
	Համաձայն Նախագծով առաջարկվող կարգի 12-րդ կետի՝ Ռեեստրից հանված սպասարկող կազմակերպությունները Ռեեստրից հանվելու օրվանից առնվազն մեկ տարվա ընթացքում իրավունք չունեն դիմել Գրասենյակ Ռեեստրում գրանցվելու համար:

Վերոգրյալ դրույթի սահմանումը, կարծում ենք, շրջանցման տեսանկյունից դյուրին է, մասնավորապես` նոր ընկերություններ ստեղծելու միջոցով:
	Ընդունելի է: 

Նշված սահմանափակումը հանվել է նախագծից:

	
	Ի լրումն վերոգրյալի՝ հայտնում ենք հետևյալը.

ՀՀ տնտեսական զարգացման և ներդրումների նախարարությունը 24.11.2016թ. № 01/10.1/10139-16 գրությամբ առաջարկել էր նաև դիտարկել ՀՀ օրենսդրությամբ սահմանված տեխնիկական պահանջներին համապատասխանող հսկիչ-դրամարկղային մեքենաների ներմուծումը մասնավոր ընկերությունների միջոցով իրականացնելու նպատակահարմարությունը, որի չընդունման վերաբերյալ հիմնավորումը Նախագծի ամփոփաթերթում բացակայում է:
	Ներկայացված առաջարկությունը դուրս է վերոնշյալ նախագծի կարգավորման շրջանակներից:

Միաժամանակ, հայտնում ենք, որ նոր սերնդի հսկիչ-դրամարկղային մեքենաների ամբողջական ներդրումից հետո պատրաստակամ ենք անդրադառնալ բարձրացված հարցի քննարկմանը:

	ՀՀ ֆինանսների նախարարություն

12.01.2017թ

N
01/2-4/227-17

	Առաջարկություններ չկան


	ՀՀ տնտեսական մրցակցության պաշտպանության պետական հանձնաժողով

30.01.2017թ.

NԱՇ/2.2-25/32-17

	Առաջարկություններ չկան

	ՀՀ կառավարության աշխատակազմի Ֆինանսատնտեսագիտական վարչության եզրակացություն
29.03.2017թ.

N02/23.2/7478-17

	1. Որոշման նախագծի  2-րդ կետը նախատեսում է, որ.

     «2. Սույն որոշումն ուժի մեջ է մտնում պաշտոնական հրապարակման օրվան հաջորդող օրվանից: Մինչև  սույն որոշումն ուժի մեջ մտնելը հսկիչ-դրամարկղային մեքենաների սպասարկումն իրականացվում է մինչև 2016 թվականի սեպտեմբերի 1-ը գործող կարգով՝ կիրառելով Հայաստանի Հանրապետության կառավարության 2012 թվականի նոյեմբերի 8-ի N1419-Ն որոշման 5.1-րդ կետով սահմանված վճարները»:

 Առաջակվող 2-րդ կետից պարզ չէ, թե որ ժամկետից սկսած  հսկիչ-դրամարկղային մեքենաների (այսուհետև՝ ՀԴՄ) սպասարկումն պետք է իրականացվի «մինչև 2016 թվականի սեպտեմբերի 1-ը գործող կարգով», քանի որ 2016 թվականի սեպտեմբերի 1-ից ուժի մեջ մտած «Հայաստանի Հանրապետության կառավարության 2012 թվականի նոյեմբերի 8-ի N 1419-Ն որոշման մեջ փոփոխություններ և լրացումներ կատարելու մասին» N 579-Ն որոշումով 2016 թվականի սեպտեմբերի 1-ից փոխվել է «մինչև 2016 թվականի սեպտեմբերի 1-ը գործող կարգ»-ը և այդ ժամկետից սկսած այն չի գործում, ուստի ժամկետի հստակեցման համար  անհրաժեշտ է, որոշակիացնել «Մինչև  սույն որոշումն ուժի մեջ մտնելը»-ը: 

Պարզ չէ նաև, թե ինչպես պետք է այդ դեպքերում կիրառվեն «ՀՀ կառավարության 2012 թվականի նոյեմբերի 8-ի N1419-Ն որոշման 5.1-րդ կետով սահմանված վճարները», քանի որ մինչև վերը նշված N 579-Ն որոշմամբ կատարված փոփոխությունները  «Հսկիչ-դրամարկղային մեքենաների ներդրման գրասենյակ» պետական ոչ առևտրային կազմակերպության (այսուհետ` գրասենյակ) գործունեության առարկա և նպատակ է եղել Հայաստանի Հանրապետությունում շահագործվող հսկիչ-դրամարկղային մեքենաների տեխնիկական սպասարկման կազմակերպումը, այդ թվում` տեխնիկական սպասարկում իրականացնող անձանց ընտրության նպատակով մրցույթի կազմակերպումը: Իսկ 2-րդ կետով նշված «վճարների» կիրառման պահանջը նախատեսելը այդ կազմակերպված մրցույթը կդարձնի անիմաստ, քանի որ 5.1 կետով հստակ սահմանված են հսկիչ-դրամարկղային մեքենաների տեխնիկական սպասարկման կոնկրետ մեծության ամսեկան գներ:

Բացի այդ, գտնում ենք, որ 2-րդ կետում նշված «վճարներ» հասկացությունը չի համպատասխանում ՀՀ կառավարության 08.11.2012թ. N1419-Ն որոշմանը, քանի որ որոշման 5.1-րդ կետով սահմանված է ոչ թե «վճարներ», այլ՝ «հսկիչ-դրամարկղային մեքենաների տեխնիկական սպասարկման ամսեկան գին» և ըստ այդմ կետը խմբագրման կարիք ունի: 
	Ընդունվել է:

Նախագծում կատարվել են համապատասխան փոփոխություններ:

	
	2.Որոշման հավելվածով հատատվում է ՀԴՄ-ների տեխնիկական սպասարկման կազմակերպման կարգը (այսուհետև՝ Կարգ), որի  2-րդ կետով նախատեսված է , որ «Հսկիչ-դրամարկղային մեքենաների ներդրման գրասենյակ» պետական ոչ առևտրային կազմակերպությունը (այսուհետ` Գրասենյակ) «հսկիչ-դրամարկղային մեքենաների տեխնիկական սպասարկումը և սպասարկման կազմակերպումն իրականացնում է`

1) գրասենյակի աշխատակիցների միջոցով կամ

2) գրասենյակի հետ օրենսդրությամբ սահմանված կարգով պայմանագիր կնքած և սույն կարգով սահմանված որակավորման չափանիշներին համապատասխանող իրավաբանական անձանց և անհատ ձեռնարկատերերի միջոցով»:

Անհհրաժեշտ ենք համարում նշել, որ ՀՀ կառավարության 08.11.2012թ. N1419-Ն որոշմանը 4-րդ կետի 1-ին ենթակետով  սահմանված է գրասենյակի գործունեության առարկան և նպատակը՝ այն է հսկիչ-դրամարկղային մեքենաների ներդրման կազմակերպումը և շահագործվող հսկիչ-դրամարկղային մեքենաների տեխնիկական սպասարկումը: Այսինքն, Գրասենյակի համար  «շահագործվող հսկիչ-դրամարկղային մեքենաների տեխնիկական սպասարկման կազմակերպման» գործունեության առարկա և նպատակ սահմանված չէ, ուստի հավելվածով հաստատվող Կարգը հսկիչ-դրամարկղային մեքենաների տեխնիկական սպասարկման կազմակերպման մասով հակասում է ՀՀ կառավարության 08.11.2012թ. N1419-Ն որոշմանը:

Բացի այդ, Կարգի որի  2-րդ կետի 2-րդ ենթակետում անհրաժեշտ է հստակեցնել «օրենսդրությամբ սահմանված կարգով պայմանագիր կնքած» պահանջը, հստակեցնելով, թե որ  օրենսդրության մասին է խոսքը, կամ եթե առկա է «սահմանված կարգը» ապա նշել այդ կարգը: 
	Ընդունվել է:

Նախագծում կատարվել են համապատասխան փոփոխություններ:

	
	3. Կարգի 3-րդ կետով ՀԴՄ-ների տեխնիկական սպասարկման համար ներկայացվող որակավորման չափանիշներն են առաջարկվում. 
«1) իրավաբանական անձանց համար՝

ա. hամակարգի ապահովում, որը թույլ կտա առցանց վերահսկել հսկիչ-դրամարկղային մեքենաների տեղեկատվական հոսքերը և կտրամադրի վիճակագրական և վերլուծական հաշվետվություններ,


բ. Հայաստանի Հանրապետության տարածքում պետք է ունենա առնվազն հինգ տարածքային ստորաբաժանումներ, որոնք ապահովված կլինեն հեռախոսակապով և համացանցով,


2)  անհատ ձեռնարկատերերի համար՝ hամակարգի ապահովում, որը թույլ կտա առցանց վերահսկել հսկիչ-դրամարկղային մեքենաների տեղեկատվական հոսքերը և կտրամադրի վիճակագրական և վերլուծական հաշվետվություններ»: 

Գտնում ենք, որ Կարգի 3-րդ կետը հստակեցման անհրաժեշտություն ունի, մասնավորապես, 

ա) 3-րդ կետի առաջին ենթակետի «ա» մասում և երկրորդ ենթակետում. 
- պարզ չէ, թե ինչ «համակարգի» մասին է խոսքը՝ համացանցային (ինտերնետային) թե այլ,  

-որպես չափանիշ նշված «hամակարգի ապահովում»-ից պարզ չէ, թե «hամակարգի» ինչն է «ապահովում», եթե նկատի է առնված  «համակարգի» առկայության ապահովումը, ապա այդ չափանիշը պետք է  հստակեցվի, 

- նշված «թույլ կտա առցանց վերահսկել հսկիչ-դրամարկղային մեքենաների տեղեկատվական հոսքերը»-ից պարզ չէ, թե ում է թույլ տրվելու առցանց վերահսկել հսկիչ-դրամարկղային մեքենաների տեղեկատվական հոսքերը (Գրասենյակին, հարկային մարմիններին, հանրությանը, սեփականատերերին, թե բաժնետերերին և այլն), 

բ) առաջին ենթակետի «բ» մասում նշված «պետք է ունենա առնվազն հինգ տարածքային ստորաբաժանումներ» չափանիշից պարզ չէ, թե այդ  տարածքային ստորաբաժանումները ինչպիսի տարածքային տեղաբաշխվածություն պետք է ունենան՝ դրանք պետք է լինի տարբեր մարզերում կամ բնակավայրերում, թե միևնույն տարածքում  (օրինակ միևնույն տարածքում անմիջապես իրար հարևանությամբ): 
	Ընդունվել է:
Հսկիչ-դրամարկղային մեքենաների տեխնիկական սպասարկման համար ներկայացվող որպես որակավորման չափանիշ՝ համակարգի ապահովումը, նախագծից հանվել է:
բ) Նախագծով առաջարկվում է, որ հսկիչ-դրամարկղային մեքենաների տեխնիկական սպասարկում իրականացնող իրավաբանական անձինք Հայաստանի Հանրապետության տարածքում պետք է ունենան առնվազն հինգ տարածքային ստորաբաժանումներ: Այս առումով, հարկ եմ համարում նշել, որ իրավաբանական անձանց տարածքային ստորաբաժանումների տեղաբաշխվածության որևէ սահմանափակում նախագծով չի առաջարկվում: Վերջիններս իրենք են որոշում իրենց ստորաբաժանումների տարածքային տեղաբաշխվածությունը:

	
	4. ՀՀ կառավարության 08.11.2012թ. N1419-Ն որոշման 4-րդ կետի երրորդ ենթակետով սահմանաված է, որ «հսկիչ-դրամարկղային մեքենաների տեխնիկական սպասարկում իրականացնելու համար գրասենյակի տեխնիկական սպասարկում իրականացնող աշխատողները պետք է համապատասխանեն խորհրդի կողմից սահմանված որակավորման չափանիշներին»: 

Գտնում ենք, որ այդ պահանջը պետք սահմանել նաև գրասենյակի հետ պայմանագիր կնքած իրավաբանական անձանց և անհատ ձեռնարկատերերի համար, որպեսզի նրանց կողմից   նույնպես հսկիչ-դրամարկղային մեքենաների տեխնիկական սպասարկումը իրականացվի խորհրդի կողմից սահմանված որակավորման չափանիշներին համպատասխանող տեխնիկական սպասարկում իրականացնող աշխատողների միջոցով : Այսինքն, Կարգում անհարժեշտ է ամրագրել այդ պահանջը, որպես Կարգի նպատակին  ուղղված էական պահանջ (օրնակ, այն սահմանելով որպես որակավորման չափանիշ): Այլապես կստացվի, որ հսկիչ-դրամարկղային մեքենաների տեխնիկական սպասարկումը՝ գրասենյակի կողմից իրականացվում է խորհրդի կողմից սահմանված որակավորման չափանիշներին համպատասխանող աշխատողների միջոցով, իսկ գրասենյակի հետ պայմանագիր կնքած իրավաբանական անձանց և անհատ ձեռնարկատերերի կողմից հսկիչ-դրամարկղային մեքենաների տեխնիկական սպասարկումը կարող է իրականացվել  առանց խորհրդի կողմից սահմանված որակավորման չափանիշներին համպատասխանություն ունեցող  տեխնիկական սպասարկում իրականացնող աշխատողների միջոցով: 
	Ընդունվել է:

Նախագծում կատարվել են համապատասխան փոփոխություններ:

	
	5.  Կարգում անհրաժեշտ է հստակ սահմանել, որ իրավաբանական անձանց և անհատ ձեռնարկատերերի վերը նշված որակավորման չափանիշներին համպատասխանելիության (ինչպես պայմանգիր կնքելու համար դիմած, այնպես էլ գործող պայմանգիր ունեցողների) վերաբերյալ որոշումը կայացնում է ՀՀ կառավարության 08.11.2012թ. N1419-Ն որոշման 3-րդ կետին համապատսխան ստեղծված Խորհուրդը ( որով կհմնավորեն Կարգի 6-րդ, 8-րդ և 12-րդ կետերը): Այդ տեսանկյունից անհրաժեշտ է խմբագրել կարգի 8-րդ կետը, մասնավորպես, «բավարար գնահատված» բառերը փոխարինել «խորհրդի կողմից սահմանված որակավորման չափանիշներին համպատասխանելու մասին որոշման հիման վրա» բառերով: Իսկ Կարգի 5-րդ կետում առաջարկում ենք «Ռեեստրում գրանցվելու համար» բառերը փոխարինել «խորհրդի կողմից սահմանված որակավորման չափանիշներին համպատասխանելու մասին որոշում ստանալու համար», քանի որ դիմելու նպատակը խորհրդի կողմից սահմանված որակավորման չափանիշներին համպատասխանելն է, որից բխում է ռեեստրում գրանցումը:
	Ընդունվել է:

Նախագծում կատարվել են համապատասխան փոփոխություններ:

	
	6. Կարգը ունի  «Ռեեստրի գրանցումը», «Ռեեստրի վարումը», «Իրավաբանական անձանց և անհատ ձեռնարկատերերին Ռեեստրի հանումը»  4-12 կետերը ներառող  բաժիններ: Առաջարկում ենք, ինչպես բաժինների վերնագրերում, այպես էլ այդ բաժինների համապատասխան կետերում «ռեգիստր» բառը փոխարինել «գրանցամատյան» բառով:
	Ընդունվել է:

Նախագծում կատարվել են համապատասխան փոփոխություններ:

	
	7. Կարգի 12-րդ կետում նախատեսված է, որ «Ռեեստրում գրանցված իրավաբանական անձը կամ անհատ ձեռնարկատերը խորհրդի որոշմամբ հանվում է ռեեստրից, եթե`

1) չի համապատասխանում սույն կարգի 3-րդ կետով սահմանված չափանիշներին,

2) խախտել է գրասենյակի հետ կնքած պայմանագրով ստանձնած պարտավորությունները»:

Գտնում ենք, որ. 

- այս կետում պետք է
 նախատեսել, որ Ռեեստրում գրանցված իրավաբանական անձը կամ անհատ ձեռնարկատերը կարող են գրանցումից դուրս գան նաև սեփական ցանկությամբ՝ դիմումի հիման վրա,
- առաջին ենթակետը պետք է շարադրել հետևյալ խմբագրությամբ  «խախտվել են սույն կարգի 3-րդ կետով սահմանված չափանիշները»:
	Ընդունվել է:

Նախագծում կատարվել են համապատասխան փոփոխություններ:

	
	8. Գտնում ենք, որ Կարգի 13-րդ կետը հստակեցման և խմբագրման կարիք ունի, մասնավորապես,

- անհրաժեշտ է հստակեցնել, թե ինչ պայմանգիր է կնքվում, 

- «սպասարկող  յուրաքանչյուր աշխատակցի հաշվարկով նախատեսելով առավելագույնը 500 միավոր հսկիչ-դրամարկղային մեքենա» բառերը փոխարինել «պայմանգրում ամրագրերլով, որ հսկիչ-դրամարկղային մեքենաների տեխնիկական սպասարկում իականացնող  յուրաքանչյուր աշխատակցի համար սպասարկվող հսկիչ-դրամարկղային մեքենաների առավելագույնը քանակ է սահմանվում 500 միավոր հսկիչ-դրամարկղային մեքենա» բառերով:
	Ընդունվել է:

Նախագծում կատարվել են համապատասխան փոփոխություններ:

	
	9. Կարգի 14-րդ կետում նշված «վճարներ» հասկացությունը չի համպատասխանում ՀՀ կառավարության 08.11.2012թ. N1419-Ն որոշմանը, քանի որ որոշման 5.1-րդ կետով սահմանված է ոչ թե «վճարներ», այլ՝ «հսկիչ-դրամարկղային մեքենաների տեխնիկական սպասարկման ամսեկան գին» և ըստ այդմ կետը խմբագրման կարիք ունի: 
	Ընդունվել է:

Նախագծում կատարվել են համապատասխան փոփոխություններ:

	
	10. Կարգի 15-րդ կետով նախատեսվում է, որ «Հսկիչ-դրամարկղային մեքենաների տեխնիկական սպասարկման կազմակերպման համար գրասենյակը Հայաստանի Հանրապետության օրենսդրությամբ սահմանված կարգով պայմանագիր կնքած իրավաբանական անձանցից և անհատ ձեռնարկատերերից յուրաքանչյուր ամիս ստանում է խորհրդի կողմից հաստատված միասնական չափով միջնորդավճար»:

   Գտնում ենք, որ նշված «միջնորավճարի» սահմանումը բավարար հիմնավորված չէ և 15-րդ կետում պարզ չէ ինչ է «տեխնիկական սպասարկման կազմակերպումը» և որն է դրա բովանդակությունը, ինչ չափանիշներից ելնելով խորհուրդը պետք է հաստատի միջնորդավճարի մեծությունը, այդ մաիջնորդավճարը և դրա մեծությունը արդյոք ընդունելի է պայմանագրաին կողմերի համար և այլն: Բացի այդ, պարզ չէ, եթե «միջնորդավճար»-ը իրավաբանական անձը կամ անհատ ձեռնարկատերը չվճարեց գրասեյակին, գրասեյակը ինչպես պետք է «ստանա» այդ չվճարած «միջնորդավճար»-ը:

       Նշված «միջնորավճարի» և նրա հիմնավորման վերաբերյալ որևէ անդրադարձ չկա նաև որոշման նախագծի հիմնավորման մեջ: Ուստի, առաջարկում ենք կամ մանրամասն հիմնավորել «միջնորդավճար»- և դրա սահմանումը կամ Կարգից հանել 15-րդ կետը:
	Հարկ է նկատի ունենալ, որ «Հսկիչ-դրամարկղային մեքենաների ներդրման գրասենյակ» պետական ոչ առևտրային կազմակերպությունը հսկիչ-դրամարկղային մեքենաների տեխնիկական սպասարկումը և սպասարկման կազմակերպումն իրականացնելու նպատակով պայմանագրեր է կնքում իրավաբանական անձանց և անհատ ձեռնարկատերերի հետ, վարում է այդ անձանց հաշվառման գրանցամատյան, ինչպես նաև մշակում է տեխնիկական սպասարկում իրականացնող աշխատողների չափանիշները:



	
	11. Որոշման նախագծին կից հիմնավորումը անհարժեշտ է ներկայացնել որոշման նախագծի բովանդակությունից բխող մանրամասն շարադրանքով:
Ելնելով վերը նշվածից առաջարկում ենք որոշման նախագիծը լրամշակել սույն եզրակացությունում նշված  դիտողություններին և առաջարկություններին համապատասխան:
	Ընդունվել է:

Նախագծին կից հիմնավորումը ներկայացվել է  որոշման նախագծի բովանդակությունից բխող հնարավորինս մանրամասն շարադրանքով:


	0015, Երևան, Մ. Խորենացու 3,7 Հեռ. +374 60 54 46 57  կայք` www.petekamutner.am էլ. փոստ` secretariat@petekamutner.am





